ANEKS 6

Fondet për grandet konkurruese në arsimin e lartë dhe shpërndarja e tyre

Fondet e buxhetit te shtetit të akorduara si investime për Ministrinë e Arsimit dhe Shkencës ne programin Arsimi i Lartë Universitar do të ndahen, monitorohen dhe kontrollohen në bashkëpunim me përfaqësuesit e institucioneve te arsimit te larte. Ministria i akordon këto fonde për institucionet përkatëse, bazuar në një sistem konkurrues, të hapur e transparent sipas kritereve të përcaktuara në këtë aneks. 

1. Kriteret e shpërndarjes së fondeve te grandet konkurruese janë:

- Shkalla e ndikimit të pritshëm në zhvillimin ekonomik dhe social, në shkallë vendi dhe në rajonin ku zhvillon aktivitetin e vet institucioni i arsimit të lartë. 

- Përputhshmëria e investimit me strategjinë e arsimit të lartë dhe politikat rajonale.

- Shkalla e ndikimit të projektit në procesin e akreditimit të institucionit aplikues sipas standardeve evropiane, në kuadër të zbatimit të procesit të Bolonjës.

- Shkalla e nxitjes dhe e zhvillimit të punës kërkimore e shkencore të studentëve dhe personelit akademik të institucionit aplikues.

- Shkalla e ndikimit të projektit në rritjen e nivelit të bashkëpunimit me institucione/qendra të huaja, në fushën e mësimit dhe kërkimit shkencor.

- Numri i përfituesve (studentë, personel akademik) në mënyrë të drejtpërdrejtë ose të tërthortë nga zbatimi i projektit.

- Cilësia teknike e projekteve të propozuara nga institucionet e arsimit të lartë.

- Shkalla e ndikimit në rritjen e nivelit të krijimit të të ardhurave të institucionit.

- Projekte me bashkëfinancim (nga buxheti i shtetit, nga të ardhurat ose financime nga donatorë) .

2. Procedurat e shpërndarjes së fondeve për grandet konkurruese. 

Shpërndarja e grandeve konkurruese behet nga një Komitet i përberë nga përfaqësues të: Ministrisë së Financave, Ministrisë se Arsimit dhe Shkencës dhe përfaqësues të Konferencës së Lektorëve dhe Këshilli i Arsimit të Lartë. Ky Komitet kryesohet nga Ministria e Financave dhe asistohet nga Ministria e Arsimit dhe Shkencës, e cila bën vlerësimin dhe listimin paraprak të projekteve.

Funksionimi i këtij komiteti rregullohet me urdhër të Ministrit të Financave.

Çelja e fondeve bëhet nga Ministria e Financave në baze të vendimit të komitetit përkatës në të cilin specifikohet: emri i projektit, vlera e plote e projektit dhe fondi i miratuar për vitin 2009. 
